
Zu eta zure ingurukoen
alde jokatzeko aukera

= zerri edo
hamnen baliokidea

10 bazkari
inguruko ostatuetan

20 gazia

1€

Inguruko ostatuetan



elkartearen
zozketaren
arauak ezagutu
itzaz

1.-Ametza elkarteak 2012ko abenduaren 23an eginen duen zozketan honako
hauek zozketatuko ditu:

5 zerri bizirik, edo, sarituak nahi ez balu, zerriki produktuak alderdi honetako denda
batean zerriaren balio berean.

2 lagunendako 10 bazkari edo afari eskualdeko ostatuetan.

20 gazta.(Eskualdeko gaztandegikoak)

2.-Zozketa nominala izanen da, hau da txartel baten erostunak bere izena eman
behar du. Norberak bere aldeko apustua eginen du baina beste norbaiten alde ere joka
dezake.

3.-Txartel bakoitza euro baten truke salduko da.

4 -Jokatzaile bakoitzak nahi hainbat txartel eros lezake.

5.-Zozketa abenduaren 23an (igandea) izanen da arratsaldeko 4etan jendaurreko
ekitaldi batean.

Ekitaldi guzia Esan-Erran Irratiaren bidez emanen da (107.9 FM)

6.-Zozketa honela eginen da:

a) Lehenbiziko urdeak zozketatuko dira, banan-banan.

b) Urdeen zozketa egin ondoren, bazkariena izanen da, hauek ere banan-banan.

c) Azkenik, gaztak zozketatuko dira.

7.-Zozketan bertan jakinen direnez sarituen izenak, ez dugu gure gain hartzen ba-
koitzari gaztigatzearen ardura, zerriena salbu. Hori bai, hurrengo Pulunpen ere argi-
taratuko dira saritu guzien izenak.

Eguberriak datoz eta aukera ederra duzu norbait saritzeko txartel bakoitzean
norbaiten alde apustua eginez, dela ama, amatxi edo nahi duzuna, baita aspaldian
haserre samar zabiltzan pertsona horri ere.

EGIN APUSTU AMETZAREN ALDE.
EGIN APUSTU AMETSAREN ALDE.

Pulunpek ez du bere gain hartzen aldizkarian adierazitako esanen eta iritzien erantzukizuna

Argitaratzailea Ametza Kultur Elkartea

Pulunpe Sarea: Euskara Zerbitzua, Gurutze, Edurne, Jule, Laia, Ainara, Patxi,
Oier, Goizargi, Inma, lIzaskun, Ruben, Maitane, Lander, Alazne, Javi, Ba-
kartxo, Maialen, liiigo, Izaskun, Josu, Arantxa etab. Barkatu aipatu ez zai-
tuztedanoi.

Zenbaki honetako kolaboratzaileak: Sareko taldekideez gain, Amaia Ber-
dintasun teknikaria, J.J Elizalde, Txurdan, eskerrik asko Zas komunikazioari.
Koordinatzailea: losu Martinez Urdaci

Argazkiak: Txurdan, Amaia Zilbeti eta beste asko.

Marrazkilaria: Joxe Jabier

Arazo teknikoak: Txin

Tirada 1.600 ale - Banaketa: Anue, Atetz, Basaburua, Imotz, Lantz, Odieta eta Ultzama
Inprimategia: gertu - Maketazioa: AMETZA - Lege gordailua: NA 721/93

948 305134 Euskara Zerbitzua
948 503232 Esan Erran irratia

948 305353 Kultur Animatzailea R

Pikasenteko
gartzelara
martxa

Informatika ikasten

Urriko bi asteetan, egunero-egunero, argazkian ikusten
diren gizon eta emakumeek beraientzat berria den mundu
batean murgildu dira; ordenagailuen munduan. Nola
funtzionatu eta maneiatzen den ikasi, Interneteko sarean
nabigatzen hasi... Begiratu izan zuten nola Suzukia kon-
pondu, landare arraro hori nola ureztatzen den edota posta
elektronikoaren bidez edonorekin kontaktuan jarri. “Oso
pozik” egon ziren Jauntsarasko udaletxean, eta Pablo ira-
kasleak komentatu zigun ea Atezen ere heldu diren egu-
netan taldea ateratzen den. Espero dugu horrela izatea eta
0so interesgarria eta beharrezkoa diren tresna hauetan tre-
batzea.

Herrira bilguneak jakinarazi nahi du Berueteko bizila-
guna den Josu Beaumonten egoera “denok izan gaitezen
gure bizilagun batek bizi duen injustizia egoeraren jaki-
tun”.

“Picassenteko espetxeko ziega batean bizi da, legeak
aitortzen dion baldintzapeko askatasuna ukatua duelako,
nahiz eta kaleratua izateko baldintzak betetzen dituen.
Zigorraren 3/4 2012ko martxoaren 1ean bete zituen, eta
2/3 2011ko uztailaren 1ean”.

Hori guztia kontuan hartuta, eta Josuren urtebetetzea
azaroan izaten dela entzunda, azaroaren 23-24an Picas-
senteko espetxera martxa bat antolatu dute.
Autobusa larunbat goizean(02:30) abiatuko
da Jauntsarastik, 20 € balioko du bidaiak, eta
larunbat iluntzerako itzuliko da

BE ‘|_' i PEHTSJ’HT U |zena azaroaren 18an baino lehen, Jauntsa-

rasko dendan, Aizarozko ostatuan edo ba-
saburuaherrira@gmail.com. helbidean eman

IE-A N DUT BECIAKL bvenar da.

DIRELA ARIMAT

LSPILU.

Laburrago

Musa edonon
Aste hauetan Jauntsaratsen izan bazen mus
txapelketa, hurrengo larunbatetan Atezen egingo
da txapelketa, Aroztegi eta Beuntzan. Lehiake-
taren azkenengo egunean, 24an, “afari bat egi-
nen da parte hartu duten guztiekin eta nahi
duenarekin ere”. Txapelketan parte hartzeko
nahiz afariara izena emateko telefonoa 606 416
604 da, (Juantxo) edota 629 730 410 (Iban).
Ulizamako Eguna, bertan behera
Pasa den hilabetean argitaratu, programazioa
eta kartelak egin baziren ere, azkenean bailarako gazteriak
antolatzen duen eta Eltzaburun egin behar zen Ultzamako
Eguna ezin izan zen gauzatu. Pena bat. Espero dugu hu-
rrengo urtean egin ahal izatea.

Azken hilabeteetan gure eskual-
dean euskara eta Mankomunita-
tea nahastu dituen gai batekin
topo egin dugu: gai konplexua
alde batetik, eta informazio asko
leku ezberdinetatik.
Artikuluan saiatu gara grafikoki
eta laburbilduz afera guzti hau
azaltzen

Hag gaitezen
Hictoria pixka
batekin:

SAKONEAN

Nafarroako Euskara Zerbitzuak sortzen dira: ﬁmrraldeho Euskara Mankomunitatea
Gobernuak Gobernu eta udalen artean lanki- sortzen do; Larraunaldeg, Leitzaldea eta

detza hitzarmenak sinatzen dirq,

Euskararen ; . Ultzamaldea batzen dituela. Eskualde ba-
Legea zerbitzu hauek fmantzo'ltzel'ao. Go- koitzean teknikari bat dago lanean. Na- Zein onura dakar
onartzen du bernuak, euskara teknikarien sol- gusiki udal hautetsiak diren ordezkariek

Mankomunita-

osatzen dute urteko plan bat eginez. Plan
toak?

w du hori udalak onartu ondoren, euskara zer-

it B
o,

t T bitzuak gauzarazten du euskara teknika-

= | riaren bitartez. / Gutx|ago

| #H dataren %75 inguru finantzatzen
r

Euskara Zerbitzua udalak ematen duen zerbitzu bat da eta eta
honen funtzio nagusia euskara normalizatzeko, erabiltzeko eta euSkara_suSta'
indartzeko lana planifikatzea, antolatzea, koordinatzea eta gau- tzeko ekimenak
zatzen saiatzea da. elkarrekin egiten
dira
Ultzamako udalaren eta euskaltzaleen arteko
Argudio eta Kontrargudioak
“Existe un descontento por parte de este Udalek diru gehiago jarri izan badute, neurri handi batean izan da urtez
Udalske  Ayuntamiento y de otros mas ( Lekunberri urte Nafarroako Gobernuak udalei euskara sustatzeko ematen zien di-
akia, Anug, ...) respecto al aumento de gasto y’ rulaguntzak murriztuz joan delako. Zer egin du Ul-tzamako Udalak hori

abuztuakl  modo de funcionamiento de la Mancomuni- salatzeko? Kontzejuei bidalitako idatzian, Ultzamako Udalak Anue eta

Lekunberri ateratzearen ondorioz, gehiago ordaindu beharko duela ar-

2 dad de Euskera del Norte de Navarra... gudiatzen du. Badirudi Lekunberriko Udalak Mankomunitatean segi-
tuko duela; beraz, gehiago ordaindu behar izatearen arrazoiak pisua
Erantzukizunak eskatzen dituzte esa- galdu du.
nez teknikariak ez duela bere lana S : - - - -
ongi egiten t:-",,..-’ Erantzukizunak guztienak dira, udala baita egiten denaren
edo egiten ez denaren azken erantzulea. Zer egin du Ultza-

mako Udalak Euskara Zerbitzua dagoenetik, dirua emateaz

Alkateak aipatzen du euskarak di- aparte?

namiza-tzaile bat behar duela, ez

dela teknikaririk behar, euskararen  payetik euskarak ez duela teknikaririk behar esateak adierazten du edo ez dakiela eus-
sustapenaren alde daudela erabat,
kararen normalizazioa zer den edo, hori baino larriagoa dena, ez dagoela normaliza-
baina jarduera hau bertze modu . . . L
batez egin zitekeela, udaletik bult- zioaren alde. Hitz gutxitan esanda, Euskararen normalizazioa da, besteak beste,
zatuz eta formula bérriak bilatuz herritarrek gizarte funtzio guztietan euskara erabili ahal izatea, eta hori ez da lortzen
pertsonal ezin egokiago baitago bakarrik urtean euskarazko jarduera kultural gehiago antolatuz.
honetarako: Gizarte Zerbitzuetako Bestetik, ez dugu zalantzan jartzen aipatu langile horiek dinamizatzeko izan dezaketen
dinamizatzailea, Kirol dinamizat- gaitasuna, baina argi dago euskara zerbitzuaren funtzio garran-tzitsu batzuk ezin iza-
zailea, liburutegiko langilea... nen lituzketela behar bezala bete.
Azkenik, Ultzamako Udalak aipatzen dituen langile horiek Gizarte Zerbitzuen Manko-
munitatekoak dira eta ez Ultzamako Udalekoak; beraz, Ultzamako Udalak bere aldetik
ezin izanen luke erabaki langile horiek zer funtzio bete behar duten.




Argudioak

Udalak dio gastatzen
den dirua modu
egokiago batez gas-
tatu nahi duela.

2008 »

Gobernuaren dirulagun-
tzak murrizten hasten
dira, eta murriztuz segi-
tuko dute urtez urte,
gaur egun ia desagertu
arte. Udalek zerbitzuen
ia %100a finantzatzen
dute.

Kontrargudioak

Mankomunitatean egonda, antolatzen diren kan-
paina garrantzitsuak zerbitzu guztien artean egiten
dira, eta horrek aukera ematen du kanpaina indart-
suagoak egiteko, baliabideak optimizatuz eta diru

gutxiago gastatuz. Mankomunitatetik kanpo, udal
batek ez luke aukera hori izango.

{ 2012 »

< Otcaila >< Abuztua >

Ultzamako Lekunberriko Ultzama eta ﬁehunberriho Udalom
Udala, Odieta eta udalak Iparral- Anueko Udalek Mankomunitatean se-
Anueko udalekin deko Euskara ere Mankomu- gitzeko aukera ikusten
negoziatzen hasten Mankomunita- nitatetik atera- du kontuetan dagoen
da Mankomunita- tetik ateratzeko tzeko nahia “superavit” bat erabi-
tetik atera eta nahia adierazten dute liz aurrekontua mu-
berri bat sortzeko adierazten du. rrizten bada.
ideiarekin.

] .
.~ Euskara Zerbitzuaren
funtzioen laburpena
HERRITARRENTZAKO Itzulpenak, testu-zuzenketak,
ZERBITZUAK aholkularitza eta euskara ikasteko
diru-laguntzak eta bekak.
ARGITALPENAK Pulunpe, telefono gidak, euska-
razko produktuen katalogoa...
KULTUR EKINTZAK ETA | Ludotekak, tailerrak, udalekuak,
AISIALDIA antzerkiak, zinema...

EUSKARAREN INGURUKO
INFORMAZIOA ZABALTZEA

Euskara ikasteko eta euskaraz bizi-
tzeko dauden eskaintzen berri ema-
tea eta, oro har, euskararen
inguruko gaien inguruko informazioa.

\_

[ ‘ IRITZIA ,\
Udalak hartutako erabaki honekin kezka-

turik gauden Ultzamako herritar talde bat gara. Gu guztioi, Ipa-
rraldeko Euskara Mankomunitatetik ateratzea euskara gure
hizkuntzarendako, euskaldunondako eta oro har, herritar guz-
tiondako, atzerapauso izugarria iruditzen zaigu. Euskara Zerbit-
zua berriz, gure eskualde honetan euskararen normalizazioa
erdiesteko ezinbertzeko baliabidea dela ikusten dugu. Horrega-
tik, Udalak hartu nahi duen erabaki horren kontra mugitzen hasi
gara.
Batetik, Ultzamako Udala bilera batera deitu genuen azalpen
eske. Zergatik atera nahi dute? Zer plan dute euskararendako?
Zer da beraiendako euskara dinamizatzea?
Bertzetik, herrietako kontzejuekin bildu gara, sinadura bidez, be-
raien babesa eta laguntza eskatzeko. Oraingoz zazpi kontzejuk
sinatzeaz gain, Larraintzarko Eskola Kontseiluak eta Klaustroak,
Sustraiak Guraso Elkarteak, Denok Bat Jubilatu Elkarteak eta
Ultzama Bitan Berde Elkarteak sinatu dute. Azkenik erran, sina-
dura pertsonalak biltzeari ere ekin diogula.
Gure iritziz, udal honetako agintariak arinkeriaz jokatzen ari dira.
Erabaki gogor hau hartu aurretik ez dute alternatiba seriorik es-
kaini.Ezin dugu Mankomunitatean jarraituko dugunaren espe-
rantza galdu. Euskaraz bizi nahi dugulako, lanean jarraituko
dugu. Hurrengo hitzordua, abenduaren 3an. Zatoz gurekin era-
baki hau bertan behera utz dezaten aldarrikatzera.
\ ltzamako herritar Talde bat

/

UDALETAN Erabilera planak, itzulpenak,
testu-zuzenketak, euskara probak,
langileendako ikastaroak.
KANPAINA BEREZIAK Seme-alabei txikitatik euskara
transmititzeak duen garrantziaz
gurasoei ohartarazteko kanpaina.
EUSKALGINTZAREN | Euskalgintzaren kanpainekin bat
KANPAINAK egitea.
EUSKALGINTZARI EKAR- |Ametza Kultur Elkartearen kudea-
PENAK keta, euskaltegiekiko

harremanak...

INFORMAZIO GEHIAGO NAHI?

a m e I z 9 . i n f o
Artikulu hau egiteko beharrezkoa izan dugun material guztia
ametza.info webgunean zintzilikatu dugu; Udalaren aktak, konzejuei
bidalitako gutunak, komunikatuak... Gai honetaz ondo jabetzeko
eta daukagun informazio guztia zurekin elkarbanatzeko.

KONTU KONTARI

Bide berriak jorratzen

Landa Eremuko Emakumeen Nazioarteko Eguna dela eta,
Jauntsarasko Apeztegi Berriko kooperatiba eta omendutako bi
emakumerekin hitz egin dugu erreportai honetan. Hurrengo
hiru orrialdeetan Jauntsaraskoek beraien proiektua aurkeztuko
digute, eta bestetik Bereueteko Purirekin eta Basaburuko Kon-
tsumo Sareko Anarekin hitz egingo dugu modu laburragoan.
Azkenik, zenbait datu eta Aizarotzen egindako ekitaldiaren kro-
nikatxoa dago.

Gure eremu naturala
Basaburua harana da eta
bertan eragin eta aritzeko
asmoz sortu da Ernaizu s.
koop. Dena dela, gure ha-
ranak inguruko haranekin
amankomunatutako zen-
bait zerbitzu dituenez eta
kezkatzen gaituzten ara-
zoei dagokionez eskualde
osoko errealitatea antze-
koa izanik, ez dugu ingu-
ruko haranetara
zabaltzeko aukera bazter-
tzen.

Helburuak

Gure kulturan eta ingu-
ruarekiko errespetuan oi-
narritutako haranaren
garapen sozioekonomiko
endogenoa.

Usadioekiko errespetua
eta aniztasunaren arteko
oreka kontuan hartzen duen neurriko garapena da Ernaizu-
tik bultzatu nahi duguna. Lehenengo sektoretik ahalik eta
hurbilen egungo errealitatera egokituz. Gure hizkuntza eta
kulturari arreta berezia jarriz eta abiapuntu honetatik inte-
grazioa bultzatuz. Betiere, gure etxea eta babestokia den
gure ingurugiro oparo honekiko erabateko begirunea ziurta-
tuz.

Haraneko zerbitzuen hobekuntza

Ahal den neurrian, hainbeste kilometrorik gabeko bizimodu
erosoagoa lortzeko ahalegina egin nahi dugu. Biztanlego mu-
rritzeko landa eremuetako mugak zein diren jakinda ere, zen-
bait zerbitzu eskaini eta lortzeari begira lan egingo dugu

Gizarte koehesioa bultzatu eta haraneko dinamikan parte
hartu eta eragin.

Komunikazioa eta elkarlana dira gure ustez herri izaerari
eusteko osagai nagusiak. Gure haranak horretaz dexente
daki eta gaur egun Basaburua eraikitzen ari den gizarte di-

#rErnaizu Kooperatiba eta Pulunpe

2%
namika honen parte izan
nahi dugu.

Familia eta lanaren ba-
teratzea  ahalbideratzen
duten lanpostuak sortzea.

Familia eta lana batera-
tzea beti zaila izan da,
azken urteotan, gizarte al-
daketa eta familia eredu
desberdinen zabalkundea
egon da. Halere honek ez
du egoera hau hobetu eta
zailtasun hauek, zenbai ka-
sutan, areagotu egin dira.
Ernaizuk gizon-emakume-
entzako lanaldi murritzak
eta moldagarriak sortzeko
ahalegina egin nahi du.

Nondik heldu gara

2008ko martxoan Basa-
buruko kultur etxeko taber-
naren kudeaketa enkantera atera zen. Une horretan,
Basabururako elkargunegunea sortu eta haranaren kohesioa
eta kultur dinamika herrikoia bultzatzeko asmoz gaur egun
Ernaizu s.koop. dena ernaltzen hasi zen.

Denbora honetan, antolaketa mota eta forma desberdin
asko izan ditugu nahiko behin behinekoak, gehienbat, une
horretan genuen diru iturri bakarra errentabilitate eskasa
zuen Aizarozko ostatua zelako.

Honelako edozein ekimen bezala, hau da, giza helburuak
dituen edozein jarduera, sekulan ez du enpresa pribatu
baten, ez forma ezta filosofia ere, eta orain arte hemen aritu
den jendearen borontate eta lan baldintzen prekarietateari
esker mantendu da.

Aizarozko ostatua kudeatu genuen garaian Aizarotz eta
haranaren arteko kohesiori arreta berezia eskeini nahi izan
genion, haranerako espazio zabal eta anitza sortuz. Hitzar-



tutako kontserjeria lanak bete ditugu eta gutxieneko ordutegia
dexente zabaltzeaz gain, haraneko kultur eta garapen
batzordeetan parte hartu dugu eta Aizarozko jai batzordeare-
kin kolaboratu. Kontzertuak, festak eta bestelakoak ere anto-
latu izan dira beti ere dinamikak sortu eta proiektuari eusteko
asmoz.

Langileentzako gutxieneko lan baldintzak lortzeko errenta-
garritasuna, ordea, guztiz ezinbestekoa da edozein proiektu-
ren biziraunpenerako.

Denbora honetan ere helburuak handituz eta zehaztuz
Joan dira.

“Apeztegiberriko denda’ren proiektuak Ernaizurentzat
errentagarritasuna handitu eta erregularizatzeko aukera eka-
rri du. Iraun eta bere helburu sozialak lortzeari begirako au-
rrerapausoak emateko aukera.

Beraz, bere izaera dela eta, ibilbide berri honi ekiterakoan
Ernaizuk ekimen sozialeko kooperatibaren izaera hatu du,
hots, lanpostuak finkatu ahala, eta langileek proiektuarekiko
kopromisoa azalduz gero, kooperatibaren parte izatera pa-
satzen dira. Kooperatiba mota hauek honako berezitasunak
dituzte:

.Etekinak ezin dira sozioen artean banatu, hobekuntzak,
proiektuaren zabalkundean, prestakuntza edota ekimen so-
zialetan inbertitu behar dira.Zuzendaritza karguak betetzea-

Emakumea, 25 eta 44 urte artekos,
langabetuaren perfila

25 eta 44 urte arteko emakumea, bigarren mailako ikaske-
tak dituena, zerbitzu sektoretik datorrena eta sei hilabete baino
gutxiago daramana langabezian. Hori da gaur egungo Nafa-
rroako langabetuaren perfila. Hala ere, azkenengo urtean
beste perfil berri bat hasi da indartsu gora egiten. 45 eta 54
urte arteko gizona, industrial sektoretik datorrena eta urte bat
baino gehiago daramana langabezian..

Langabezian dauden pertsonen erdia baino gehiago ema-
kumeak dira, 52,2%), eta hortikan 25 eta 44 urte artean dau-
denak, horen erdia dira ere (51,8%).

gatik ezin da diru saririk jaso.

Langileen soldatak ezin dira dagokion konbenioan marka-
tzen duena baino %150 gehiago izan.

Bestelako langile kooperatibetan soilik langileak izan dai-
tezke sozio, honetan, ordea, erakunde publikoek parte izan
dezakete.

Non gaude

Une honetan, proiktua ahalbideratuko duen gutxieneko
errentagarritasun horretarara heltzeko lanean ari gara (langi-
leok konbeninioko gutxienekotik %25 gutxiago kobratzen ari
gara eta halere hilabete gehienen balantzea negatiboa da).
ANEL (Asociacién de empresas de economia social, coope-
rarivas o Sociedades laborales) izeneko elkartearen barruan
gaude eta beren laguntzaz jarduera ahalbideratzeko plan-
gintza burutzen ari gara. Ikerketa honen ondorioz, Aizarozko
ostatuaren proiektuari uko egin behar izan genion, indarra jar-
duera bakar batean zentratu eta proiektuari eusten saiatu.

Gizartea bestalde, 0so ongi erantzuten ari da, eta bai be-
zero kopurua eta bai konsumo maila gora doa, mantso baina
etengabe. Behar handia zegoen bai hornitu ahal izateko baita
haranaren erdigune sozialaren papera betetzen duen taber-
narena ere, eta erantzuna ikusten ari da. Jende askok o0so
berea egin du eta zerbitzuak pertsonek mantendu behar du-
gunaren konzientzia ere badago. ANELen jarraipenaren da-

“Funtzionatzeko
beste modu bat behar dugu”

Basaburuko Kontsumo Sarea izan zen
ere omendua egun horretan. Taldeko Ana-
rekin hitz egin genuen ere

Nola sortu zen taldea?

Duela lau bat urte, pentsatzen hasi
ginen hemen produktu asko zeudela eta
dendetan gauza asko erosten genituela
.... Azkenean ekin genion lanari, horrela
ezin ginela ibili esanez.

Zein produktu maneiatzen dituzue?

Batez ere eskualdean produzitzen dire-
nak, zuzenean ekoizleari hartuta. Esnea,
gazta, eztia, arraultzak, haragia, sagardoa
... Kanpoko produktuak ere hartzen ditugu,
baina ekologikoak dira eta kasu honetan ere ekoizleari zuzenean
hartzen dizkiegu. Adibidez Bardeetako arroza erosten dugu, edota
Balentziatik ekartzen dizkiguten laranjak.

Zenbat sarete Sarean?

40 bat famili edota unitate inguru. Argi daukagu kontsumitu eta
funtzionatzeko beste modu bat behar dugula.

Etorkizunari begira, zein dira zuen proiektuak?

Aurten adibidez patatak landatzeari ekin diogu. Garraldatik ekart-
zen genituen, eta nahiz eta berandu hasi, guk geuk landatu ditugu
udalari eskatutako eremutxo batean. Esan genion geure buruari:
“zergatik ez ditugu guk landatzen?” Horrelako gauzetaz aparte, ur-
tean zehar zenbait ikastaro, elkartruke azoka eta autoa elkarba-
natzeko proiektuak aurrera eramaten ditugu.

tuak itxaropentsu dira eta ahalegin handiz eta poliki baina
altxatu egingo dugula uste dugu.

Gauzak horrela, lanpostuak eta errentagarritasuna finkatu
bitartean oraindik ere gauden 6 langile fijoetatik hiru gara ko-
operatibista eta beste hiruak langile, baina arestian aipatu be-
zala, lanpostuak finkatu ahala, langile guztiak sozio izatera
pasatu beharko lukete.

Nora goaz

Ernaizu haranaren garapen ekonomiko endogenoa sustatu
nahi duen langile kooperatiba da. Honek norabide zehatz ba-
tean jartzen gaitu. Lehenik eta behin haranaren beharrei
erantzuteko zerbitzuen kudeaketaren alorrean kokatu gara.
Eta epe ertainera begirako bestelako proiektuak ere baditugu:

garbiketa handien zerbitzua. Konzejuetan edota udalean
sortu daitezken beharrei erantzuteko.

Katering zerbitzua, sukalde zentrala. Katerinaren beharra
nabarmena da inguru honetan. Lehenik eta behin eskolan ber-
tan, eta inguruko eskoletan ere kezka azaltzen da etengabe
janariaren kalitateaz, elaboratze industrializatuaz eta lehen-
gaien jatorriaz. Konzejuek ere askotan festetan edo jaialdie-
tarako katerinaren beharra izaten dute eta hemen ere
bertakotasuna baloratzen da. Sukalde zentral batek bertako
ekoizleekin produktuen ekoizpena adostu lezake, hala ere,
epe luzera lehen sektoreari bultzada emanez.

Bi hauek dira orain garatuen ditugun ideiak, bideragarrita-
sun plana egitekotan gaude eta balizko finantzabideak azter-
tuz. Poliki, eskarmentuak argi erakutsi digu proiektuak
irudimenean eta paperaren gaineko faseetan daudenean gau-
zatzen hasten direnean baino askoz ere errazagoak direla .

Instituzioen partaidetza

Lehen esan bezala, Ekimen Sozialeko Kooperatiba izen-
dapean gauden kooperatibek zenbait berezitasun dituzte bere

Berueteko Puri

“ Etxean hamabost urte daramatzat gazta egiten eta
lehen beste zortzi urte lturgaitzen. Etxean beti ikusi dut
nola egiten zen. Igualtsu jarraitzen dut egiteko moduan,
egia esan berdin mantentzen dugu prozesua. lhaz gure
gaztak sari garrantzitsu bat jaso zuen azaroan eta aurten
ere apuntatuko gara txapelketa horretara. Munduko hiru-
garren postua jaso genuen kategoria batean. Bestetik,
ilusio handia egin zidan omenaldi hau jasotzea. Emaku-
meak lan asko du landa eremuan, eta abeltzaintza eta
familia kontuak batera eramaten batzuetan zaila da, nire
kasu konkretuan nahiko ondo eramaten ditut kontu
hauek”

izaera soziala bermatzeko. Horietako bat, instituzioen partai-
detza ahalbideratzen duena oso interesgarria iruditzen zaigu.
Beste langile kooperatibetan soilik langileak izan daitezke
sozio beraz, erabakimena guztiz beren esku dago. Hauetan,
berriz, instituzioak ere sozio izan daitezke erabakietan parte
hartzeko eskubidea eskuratuz

Urriaren 13an Aizarotzen ospatu zen Landa Eremuko
Emakumearen Eguna. Bertan “Pantxika Lamur” antzer-
kia ikusgai egon zen eta eskualdeko hiru emakume
omendu zituzten. Puri eta Basaburuko Kontsumo Sa-
reaz aparte, Jaione Barberena izan zen omendua ere.
Sokatiran izan dituzten emaitza paregabeengatik sari-
tuak izan ziren: Munduko txapelketan hirugarrenak eta
Euskal Herrikoan lehenak .Hurrengo Pulunpe baterako
utzi beharko dugu berarekin elkarrizketa!



Latasako zubia gainetik zeharkatu gabe ere, askok jaki-
nen duzue zer zubiz ari garen, Latasatik Ultzamara doan
errepide bazterrean dagoela gogorarazten badizuegu. Egun,
bide ertzean dagoela pentsatuko dute batzuek, baina garai
batean, bidegurutze garrantzitsua izan zen. Aipatutako erre-
pidea egin aurretik, Irufiera joateko bideak, Irunbideak Ano-

zibar zeharkatzen zuen garaian alegia, Latasako
bizilagunentzat zubi hori zeharkatzea ezinbestekoa zen larre
askotara zein Gaskue aldera pasatzeko. Ondorioz, Latasako
lagunentzat zubi horrek izan duen eta oraindik ere duen ga-
rrantzia azpimarragarria da. Ezin ahaztu ere, zubi horren az-
pian dauden putzuaren inguruko sinesmenak, hots, putzu

Gederna Garalur Elkarteak
emakumeei sostengua ematen

Urriaren lehen astean I. 'Rural Women Workshop' kongresua
egin zen Nitran (Eslobakia). Kongresuaren ardatza izan zen ema-
kumeek landa-eremuan bizi duten egoera. Cederna Garalur Elkar-
tea Garbifie Elizegik, Nafarroako Mendialdean bizi eta lan egiten
duen eta Baztango alkate eta elkartearen zuzendaritza-batzorde-
kide den emakumeak, ordezkatu zuen kongresuan.

Garbifie Elizegiren esanetan, kongresuaren alderdirik positibo-
ena izan zen "laborantza ekologikoan, horiek tokian tokiko bitarte-
koak baliatuz merkaturatzen benetan berritzaileak diren
enpresa-esperientziak erakusteko aukera izatea, besteak beste;
ekilore-olio ekologikoa, kuia-haziak... Halaber, kongresuan, landa-
inguruneko emakumeen ahalduntze-proiektuen berri izan dugu, Eu-
roko ekialdeko emakumeen esperientziaren bidez; horrek aukera
eman digu Europan emakumeek asoziazionismoaren eta koopera-
tiben bidez antolatzeko dituzten moduak alderatzeko. Eta, azkenik,
kongresuak hainbat erakunderekin kontaktuan paratzeko aukera
eman digu; besteak beste, FADEMURekin (landa-eremuko ema-
kumeen giza eskubideak defendatzeko ekimenak dituen erakun-
dea)".

Hala ere, esperientziak trukatzea eta kontaktuak kongresuaren
egitarau ofizialaz harago landu dira. Garbifiek faltan sumatu du

Latasako zubia
zaharberritua

%urutze

handi, zurrunbilatsu eta arriskutsua omen dela, beraz, adi
bainu bat hartzera hurbiltzen bazarete!!

Garaiak aldatu diren heinean, eta batez ere errepideen
eraikuntzaren ondotik, zubiak garrantzia galdu zuen baina
oraindik ere nekazariak lanean zein paseoan dabiltzan bizi-
lagunak topatzen ditugu maiz. Aurreko mendeko 60-70. ha-
markadan, Latasako zubian obrak egin zituzten hau zabaldu
eta abeltzaintza zein nekazaritzaren mekanizazioak ekarri-
tako ibilgailuak pasatu ahal izateko. Ordutik hona, ordea, ber-
tatik pasatzen ziren ibilgailu pisudunak geroz eta gehiago eta
pisutsuagoak izan dira, zubia hondatzea eragin dutenak.
Egoera ikusita, Odietako Udalak, Latasako Kontzejuarekin
elkarlanean, zubia zaharberritzea erabaki zuen, eta horrela
egin dute azken hilabeteotan.

Zaharberritze lan hauetan, aurreko obra egin aurreko it-
xura berreskuratu du Latasako zubiak, beraz, zertxobait es-
tutu da, bertatik pisu gehiegiko ibilgailuak pasatzea ekiditeko
asmoz. Espero dugu urte askoz zubi hori erabiltzen pasat-
zea eta, bide batez, oraindik bertatik pasa ez zaretenoi,
paseo bat egitera gonbidatzen zaituztegu!

landa-eremuko emakumeek beren komunitatean edo politikan izan
duten parte-hartze aktiboaz eta agerikoaz eztabaidatzeko guneak,
baita emakumeen arteko antolaketa nahiz enpresa-ekimena sus-
tatzeko ekimenez eztabaidatzeko guneak ere". Ez dugu ahantzi
behar landa-eremuko emakumeen arazoetako bat "aukera-gabe-
ziak gure herriak uztera behartzen gaitu, eta egoera hori ekonomia-
krisiak” larriagotzen duela. Hala ere, arazo nagusia "gizarte-egituran
pairatzen duten diskriminazioa da; bere osotasunean heldu beharko
litzaioke afera horri, ikastetxeak eta prestakuntza-zentroak, tokiko el-
karteak, oinarrizko gizarte-zerbitzuak, lan- eta enplegu-orientazioko
eskualde-zerbitzuak, eta, jakina, tokian tokiko, eskualdeko nahiz
erregioko herri-instituzioak tartean hartuko dituzten politiken eta pro-
gramen bidez'.

Sakanan omen...

Ozpinarri, ozpifiarri, ozkarri, ortzarri, oneztarri y tximistarri...omen
zen euskal kultural egungo “tximista” izendatzeko erabiltzen ziren
hitzak. Guztiek Harria darabilte. Informazio honekin ikerlariek diote
euskal herriko biztanleen sinismenean zegoela zerutik harriak
erortzearena. Harri puntadunak, zorrotzak behar zuten izan. Si-
nistuta zeuden itsas-kirikifioen fosilak zerutik eroriak zirela, forma
berezia, bost izar moduko marrazkia, leuna, arina... Fosilak ze-
ruko harriak omen zirenez miresmen handia zegoen hauekiko eta
etxeak zein pertsonak ekaitzetatik babestuko zituztelakoan era-
bili ohi ziren.

Amezkoatik jasoa...

XX. mende erdirarte Amezkoa inguruko herrietan itsats-kiriki-
fioak izendatzeko ondoko izenak erabiltzen ziren: “calbarros”, “gal-
barros”, “calvarros” “calvarris” “calvorros” ...kalpar (cast. calva) y
arri (cast. piedra) .

Etimologiaren esanahiari jarraiki, harri burusoila, alegia, kirikifio-
aren fosilaren ezaugarriei lotuta legoke.

Eta “calva” izenarekin ezagutzen da zonaldean jolasten zen
artzain jolasa, harri hauek jaurtiki eta makil edo adar bati emate-
ari, hain zuzen.

Atetz eta Xulapaingo mugen artean... Galbatokieta

Hara non Erizetik Xulapaingo Beorburu herrira, eta 0so ezaguna
den San Bartolome baselizara eramaten duen bidearen erdial-
dean, egun burnizko ataka dagoen lekuen, Galbatokieta izeneko
toponimoa aurkitu dugun.

Onomastika eta toponimia liburuetan gure izen ezezagun eta eza-
gunak aurkitzen goazen heinean “galbatokieta” hitza ere agertu da
eta ondoan, motz baino zehatz ondokoa idatzita topatu dugu, ez
gure hizkuntzan, gazteleran baizik: artzainak “calva” izeneko jo-
kora aritzen ziren zonaldean, galba eta tokia, alegia.

Eremu maldatsua eta aldapatsua izan arren, mugan bertan leku
zelai-zelaia ageri da gaur egun sartrakek eta zuhaixkek pittin bat
estaltzen duten arren.

" "

Aitzineko jokoak
berreskuratzen

Aroztegin ospatutako Euskal Jaian “Galba”
deitutako jokoa berriro jarri zuten praktikan.
Duela aspaldi Zeltiarren garaitik heldu zaigun
joko baten inguruan ari gara, artzainei esker
ezagutzen dugun jolasari buruz, “galba jo-
lasa”,alegia, “galbarri” batekin jolastekoa eta
“galbatokieta” izeneko lekuan. Harriak egu-
rrezko zatitxo baten kontra botatzean oina-

rritzen da. FSoi .
oizargi

Hantxe ibiliko ote ziren bada gure arbasoak, artzain, zahar ala
gazte, naturaren ixiltasunaz, hezetasunaz, soinuaz, berdeaz, ma-
rroiaz, bakardadeaz... gozatzen eta arimak eta gorputzak lantzen
“artzai-jolas’arekin batera?

OINARRIZKO ARAUAK

Zure herriko jaietan nobedade bezala sartu nahi baduzu
galbaren jolasa, hemen doa modu labur batean
Amatriain, Baldorban jokaten duten moduaren oina-
rrizko arauak. Modu zabalago batean Ametza.info webgu-
nean dauzkazu esekita.

Botatzen den harria eskuaren tamainakoa da, kilo bate-
koa gutxi gorabehera. 10 bat metrora “pitxo” edo “hito” dei-
tutako zutoin bat sartzen da lurrean, bi metroko zonaldea
harea txuriz bete ondoren hasi daiteke jolasa.

Bikote jolasten da beste bikote baten kontra. Normalean
16 tantura jolasten da, eta zuzenean “pitxo”ari emanez
gero, 8 punto dira. Bestela, gehien gerturatzen denak 4
puntu irabazten ditu. Joko sinplea bada ere, ez da erraza
zuzenean makiltxoari ematea, harriaren pisua eta distantzia
dela eta, hala ere, dibertigarria da eta errez “pikatu” zai-
tezke. Animatu zaitez zure herrian antolatzera!




Ultzamako zizak, orain salgai

Baldintzak betetzen dituzten zizazaleek
salneurri ezberdinetan saldu ahalko dituzte

Ekimen berri bat aurkeztu da hilabete honetan Ultza-
man. Udala, Garrapo elkartea eta Gobeies enpresaren es-
kutik, bertako zizak komertzializatzeko aukera eskeintzen
dute: “bailaran biltzen diren ziza gehienak norberak kon-
tsumitzekoak dira. Baina badago ziza kopuru bat merka-
turako bideetan sartzen dena”. Hauen helburua “landa
eremuko enplegua sortzea eta ekoizpen horren trazabili-
tatea” ziurtatzea da. Parte hartzeko baldintzak honakoak
dira: Ultzaman erroldatua egotea eta zizak biltzeko bai-

mena iza- @
tea; hala
ere, beha-
rrezkoa
bada, “par-
kea kude-
atzen duen
enpresak prestakuntza emanen die espeziak bereizteko
eta horren ondoren bilketa-praktika egokiak izateko”.

Izen arrunta Latinezko izena Gutxieneko-gehie- Noiz eta non
nezko prezioa

Onddoak Boletus gr.. edulis 12€-18€ saltzen ahal
Ziza Hora Cantharellus cibarius BE-T2€ dira zizak?
Tripakia Hydnum gr. repandum 4€-9€
Ziza-perrretxiko Beltza Cratarellus cornucopioides 8€ -15€ Astelehen , asteazken
Gibelurdina Russula gr.cyanoxantha 6€ eta ostiraletan
Galanpema Macrolepiota procera 6€ 18:00etan Lizason
Ziza hankaurdina Lepista nuda 6€ dagoen mikologiari
lfarraka Clitocybe nebulares 6€ buruzko informazio
Hankaluzea Marasmius oreades 6€ gunean.
Gorringoa Amanita caesarea o€

Cederna-Garalur, “Enpresarean”

Urriaren 2an egin zen Donostian ‘Enpresarean’ azoka, euskaraz
diharduten enpresen lehenengo azoka, helburua izanik beren pro-
duktuak edo zerbitzuak euskaraz ematen dituzten enpresen, elkar-
teen eta erakundeen arteko harremanak sustatzea, lan-harremanak
bultzatuz, taldean lan egiteko moduak aztertuz eta negozio-bide be-
rriak zabalduz.

Lehen ekitaldi honetan antolatzaileek Cederna Garalur Elkartea
gonbidatu zuten azokara; izan ere, eskualdean diharduen garapen-
agentzia izanik, elkarteak euskara darabil bere lan-arlo guztietan
(enpresekin, toki-erakundeekin, herritarrekin). Horrez gain, euskara
darabilen lurralde fisiko bat ordezkatzen du; Nafarroako Mendialdea,
hain zuzen ere.

Cederna Garalur Elkarteak stand bat paratu zuen azokan, ez soi-
lik bere jardueraren eta proiektuen berri emateko, baita gure lurral-
deko enpresa guztiek horretan parte hartzeko aukera izateko ere.
Horretarako, posta elektroniko bidezko informazio-kanpaina bat
landu du. Horrela, Cederna Garalur Elkartearen standa Nafarroako
Mendialdeko enpresen berri emateko, Nafarroako Mendialdeko en-
presei ‘Enpresarean’ ekimenean parte hartzera gonbidatzeko, eta
beren stand propioa eduki ez eta azokan egin zitzaketen kontaktue-
kiko topaleku izateko tresna bihurtu da. Mendialdeko 6 enpresek
onartu zuten gonbidapena: Lacturale (Arakil); Comercial Ciganda
(Lantz); Vermican (Irufia); Aralar-Urbasa Landetxeen Elkartea eta

Kaardel landetxeak.

Bestalde, standa bisitatu zuten enpresek interesa erakutsi zuten
teknologia berrien aplikazioarekin, infografiarekin, konpostaje ko-
munitarioarekin, arkitektura leheneratu eta integratzearekin, berdin-
tasun-planekin eta euskaraz emandako prestakuntzarekin.

Horrez gain, Cederna Garalur Elkarteko teknikariek programatu-
tako 15 tailerretatik hainbatetan parte hartu zuten, besteak beste:
Euskadiko Kutxak emandakoan; mahai-inguruan, non euskara (eta
bestelako hizkuntz gutxituak) ustiatzea aztertu baitzen, enpresen ar-
teko harremanak indartzeko eta sinergia berriak bilatzeko, eta be-
zeroak fidelizatzeko; ‘K2K Emocionando’, enpresen eraketan
aldaketak egiten dituen aholkularitza-enpresa, enpresa horien giza
gaitasuna oinarri hartuta; eta, azkenik, ‘Lehiakortasunari buruzko tai-
lerra’ izenekoan, HUB Donostiak dinamizaturik, azokan izan ziren
enpresen parte-hartzearekin.

Ultzamako Alkateak

Pulunpe aldizkariak oraingo eta lehengo Ultzamako alkateei bakoitzari bi galdera egin dizkio.

Patxi Tornaria

Zein dira gaur egungo Ultzamak dauzkan
erronkak?

Gaur egun dugun erronka nagusia da
Anuek, Odietak eta Ultzamak osatzen duten
Ultzanueta Ur Mankomunitateari behin betiko
bultzada ematea obren lizitazioa eginez (urte
bukaeran edo 2013ko hasieran egin nahi
dugu), lehenbailehen gauzatzeko. Proiektu
horren lehen fasea duela urte batzuk egin zen
eta gure asmoa da lehenbailehen bukatzea.
Proiektua 2009-2012 hiru urteko planaren ba-
rrenean dago eta Toki Administrazioaren De-
partamentuko finantzazioa dauka.

Zein da euskararen egoera bailaran eta zer
egingo du zure taldeak horren arabera?

Jakina denez, Ultzamako Udalaren erabaki
bat dago Nafarroako Iparraldeko Euskara
Mankomunitatetik ateratzeko. Asmoa da eus-
kararentzat erabiltzen diren bitartekoen kude-
aketa hobea egiten saiatzea. Euskara
sustatzeko gurea bezalako kezka duten es-
kualdeko beste bailara batzuekin ari gara
mintzatzen. Gai honetan laguntzeko prest
daudela adierazi duten bailarako zenbait era-
gilerekin ere lan egin behar dugu, horrela eus-
karak merezi duen bultzada emateko.
Euskararen normalizazioaren alde lan eginen
dugu; eta, gure ustez, normalizazioa da pert-
sona bakoitzak nahi duen hizkuntzan hitz egin
ahal izatea.

Patxi Perez

Zein dira zure agintaldian izandako arrakastak?

Dudarik gabe bailaran urteetan egindako hobekuntzak, Ultza-
mako bizilagunen ongizate hobera eraman dutenak. Hobekuntza
horiek dira, besteak beste, ikastetxeko igogailua (ikastetxean
urtez urte egindako beste obra batzuez gainera), zentro zibikoa
(populazioaren gizarte-maila desberdinendako topagunea), bio-
gas-planta (eskualdeko eta inguruetako abeltzainekin batera
bultzatutako obra, mindaren arazoari konponbidea emateko);
Kontzejuekin elkarlana Nafarroako Gobernuaren hiru urteko pla-
naren obrak egin ahal izateko (Zenotz, Eltso, Urritzola-Galain,
Alkotz eta Iraizozko kontzejuak); lokal bat utzi da bertan es-
kualdeko oinarrizko gizarte zerbitzuak kokatzeko eta horrela
modu duin batez erabiltzaileei harrera egiteko; haur hezkuntzako
ikastetxea jarri zen abian, eta orain dela gutxi handitu behar izan
zen eskaera guztiei erantzun ahal izateko; udaletxea konpondu
da kanpotik eta barrutik, eta horrekin nabarmen hobetu da he-
rritarrendako zerbitzua eta sarrera; biomasako kalefakzio sis-
tema ere paratu da, eta horren bidez beroa eta ACS delakoa
banatzen da udal erakin guztietara (proiektu hau nazioartean
ezagutua izan da), eta, gainera, igerilekuetako ura berotzen du
erabiltzaileen gozamenerako.

Eta atzera begiratuta ere, akatsak?

Ehiza; gure eskualde honetan honen sustraiturik dagoen za-
letasun horrek zenbait gatazka sortu ditu azken urteetan, eta
udaletik ezin izan ditugu konpondu modu azkar eta eraginkor
batez. Beharbada ez dugu jakin konponbide bat bideratzen in-
plikatutako eragileen artean. Baina, ez dugu amore emanen
denon gustukoak izanen diren konponbideen bila jarraituko
dugu, eta ea ehizaz gozatzeko aukera dagoen berriz inor hase-
rretu gabe.



Ikasteko beti garaiz

Oraindik badago aukera ikastaro
ezberdinetan izena emateko.
Animatu zaitez!

Soinketa eta Aerotonik

Oskozko elkartean Fitness, streching, body balance eta
tonifikazioa egiten ari dira

Astearteetan 17:30ean eta ostiraletan 16:30ean.

Basaburuan, Aerotonik; Jauntsarasko udaletxean.

Ostiraletan 18etan.

Lantzen dutena dira batez ere aerobikeko koreografiak.

Margo Tailerra

Olio eta akriliko tekni-
karekin margotzeko taile-
. rra da. Margo errealista
nahiz  abstraktoa lan-
duko dugu.

Aizarozko Herri Etxean

Asteazken eta ostirale-
tan 9:30etik 11:30era.

Informazioa:

646 166 123 (Alaia)

Oriental-
Fusio
dantza
Estilo ez-
berdinetako
dantza mo-
duak nahas-
ten dira,
halanola;
hindu, tri-
bala, tangoa
eta elektro-
nika
Ostiralero
19.30etatik,

21.00ra,

Larraintzarreko Gizarte Zentruan.
rebeka.adasha@hotmail.es

edo 626 78 68 51 (Rebeka)

Txirula

Mota ezberdinetako txirula, adibidez Okarina, zehar-
kakoa, Xirula irlandarra, eraikitzen dira ere txirulak.

Erasoko flauta eskola:

Informazioa: 615 336 956 ( Unai )

Tai-Chi

Gustatuko litzaizuke gure eskualdean ,ekialde-
tik etorritako disziplina osasuntsu hau ikastea?

Deitu ezazu telefono honetara:

626 930 470 (Lourdes)

PULUNPe 13

NVOHVLSVAI



Bidali zure argazkiak
pulunpe@gmail.com
helbidera!







DATORRENA DATORRELA

Emakumeen kontrako
indarkeria psikologikoa-
ren inguruko zenbait
zehaztasun

% Amaia Berdintasun Teknikaria

Emakumeen kontrako indarkeriaren aurrean jendartean zabal-
duta dagoen anestesia ez da kasualitatezkoa. Ohitu gara dagoe-
neko kasu hauen berri izatera, eta gure egunerokotasunaren parte
izatera pasa dira.

Hala ere indarkeria fisikoko kasu larrienak dira zabaltzen dire-
nak eta ezagutzen direnak, baina hauen aurretik kasu horietan,
eta modu zabalago batean ere ematen diren indarkeria psikolo-
gikoko kasu ugari daude ezkutuan. Ezkutuan eta oso naturaliza-
tuak oraindik ere. Indarkeria psikologikoa ez da ikusten, eta
existitzen ez dela ematen du. Askotan ez da ezta errekonozitzen
ere, hain barneratuta baititugu hainbat jarrera eta balore...

Emakumeen kontrako indarkeria azaltzeko eta ulertzeko teoria
ugari sortu izan dira; batzuk hauen kausetan jartzen dute arreta,
eta famili barruko gertaera bat bezala ulertzen dute. Beste
batzuek indarkeria erabiltzen dutenen arazoa bezala ulertzen
dute, askotan gaixotasun mentalari lotuz. Beste teoria askok gi-
zartearen arazo bat bezala jo izan dute.

Teoria guztiak alde batera utziz nik uste garrantzitsua dela mu-
gimendu feministatik eman izan zaion azalpena kontuan izatea,
hau da, patriarkatua menperatze forma bezala ulertzen duena ale-
gia, indarkeria estrukturala izatea ahalbidetzen duena sistema be-
zala ulertuta, eta gizarteko esparru guztietan zabaltzen den
gertaera bezala. Ez da familian bakarrik ematen den kontu bat,
emakumezkoak edozein esparrutan, egoera zein harremanetan
indarkeria jasan izan dugu eta jasaten jarraitzen baitugu.

Indarkeria psikologikoa fisikoa eman aurretik ere gertatzen da,
eta askotan ez daude indarkeria fisikoko kasuei lotuta. Indarkeria
kasuak ez dira kasualitatez sortzen, ez da puntuala alegia. Beraz
zaila da askotan indarkeria psikologikoaz ohartzean, hain justu
horregatik, poliki hasteko joera izaten duelako, gauza txiki edota
xumeetatik. Eta kasu hauei erreparatu beharko diegu aurreran-
tzean, indarkeria psikologikoa eta baita fisikoa ere ekiditeko.

Ondoan dugun beste pertsona den moduan ez onartzearekin
hasi daiteke indarkeria. Bere izatea ez errespetatzeak dakar le-
henengo errespetu falta, indarkeriaren adierazgarri izan daite-
kena. Bere izaera ez errekonozitzean, guk nahi dugun moduan
izatera behartzerakoan, lehenengo adierazleak ematen dira.

Indarkeria kasuetaz aritzerakoan, hau ematen den edo ez on-
dorioztatzeko askotan hau neurtzen da (harrera zerbitzuetan), hau
da, kasu baten aurrean indarkeria definitzeko parametroak kon-
tuan izaten dira, eta bertan ondorioztatzen da indarkeria existitzen
den edo ez. Baina indarkeria psikologikoarekin 0so zaila da hau
neurtzea, eta hemen sailkapena egin beharrean (tratu txarrak dau-
den edo ez), hauen gradua da neurtu beharrekoa, hauen intensi-
dadean jarri behar dugu arreta. Hau aztertuz gero, bertan ematen
diren egoera, kasu, eta modu ezberdin ugariez ohartuko gara.

“Mikromatxismoak” edota “Mikroindarkeria” hitza entzun nuen

£l

orain dela gutxi hitzaldi batean, eta honetaz ari ziren hain zuzen.
Hauek oso barneratuak ditugun jarrera eta jokabideak dira, ha-
rreman guztietara zabaltzen direnak. Naturaltasunez ateratzen
zaizkigu, eta askotan ez gara ohartzen besteekiko errespetu fal-
tak izaten ditugula, ezta indarkeria, gradu txiki batean izanda ere,
erabiltzen dugula. Jaso izan dugun heinean orain errepikatzen di-
tugu, naturaltasun o0soz, askotan ohartu gabe, besteekiko erres-
petu falta edota botere inposaketa bat egiten ari garela.

Barru barruraino sartuta ditugun ereduak eta harremanatzeko
moduak direnez, hauei aurre egiteko hainbat proposamen entzun
nituen bertan;

Lehenik, ausardia behar da errekonozitzeko guztion artean za-
balduta dagoen kontua dela.

Onartu beharra dugu guztiok noizbait “mikroindarkeria” egoera
batean ikusi izan dugula geure burua, guk sortua edota pairatua.

Harremanak izateko ditugun moduak, gure harreman afektibo-
sexualak, gure baloreen eskala zalantzan jarri beharko ditugu.

Honetaz aparte, eta 0so inportantetzat jotzen dut nik komuni-
kazioa, elkarren artean beharrak adieraztea eta amankomunean
jartzea, hau baita harreman batean botere deskonpesaziorik ez
emateko irtenbiderik egokiena.

Indarkeria kasu hauetatik, nahiz eta txikiak edota oso suabeak
diren ideia izan, bertatik ateratzeko beharrezkoa izango da ema-
kumezkoen botere pertsonala handitzea, baina aldi berean ere
gizonezkoekin batera izango garenaren ideia deuseztatu beharko
dugu, alboan beti gizonezko bat beharko dugula zerbait edo nor-
bait garela sentitzeko, alegia.

Aldi berean gizartean gai honen inguruko eztabaida soziala
behar da, eta honekin batera existitzen diren kalte sexitez
ohartzea eta informatzea, gure sinesmenak birplanteatu beharko
ditugu kasu askotan honi aurre egiteko, edota identitate maskuli-
noaren eratze berriak hausnartu beharko dira.

Emakumeen kontrako indarkeria psikologikoaren inguruan bi
hitzaldi egongo dira hilabete honetan zonaldean, gai honen ingu-
ruan hausnarketa bultzatuko dutenak.

KIROLZALETASUNA

Eskualdeko kirolariak
tronzaren munduan lehenak

Tronzaren munduan gure kirolariak azkenaldian ari dira arra-
kastatsu ibiltzen. Bai gizon bai emakumezko kategorietan es-
kualdekoak daude lehenengo postuetan. Badira urte batzuk
Barberena anaiak kirol honen dominatzaile direla: “Laugarren
aldia dela uste dut, baina baita Euskadiko txapelketa lau aldi-
tan irabazi dugu eta Nafarroa zortzitan edo, urtero egiten dira
biak. Badirudi erraza dela urtero egitea, baina erraza ez da
deus. Txapelketako finaleko bukaeran denbora dexente atera
bagenion Eugi eta Kafiamaresi, oso fuerte hasi ziren eta na-
hiko parekatu ibili ginen bukaera arte”. Emakumezkoetan
egoera antzekoa da: “Lehia paretsua izan zen, eta gu garaile
atera ginen Nafarroako txapelketan, Lezaungo bikotearen
aurka”, dio Ainara Urrizak. Halaere, beraien kasuan Euskal He-
rriko txapelketak lau bikoteetatik azkenak geratu ziren. Ber-
tan, hiru bikote nafar ziren, eta garaile Beratik zetozen bikotea
irabazi zuten. Hala ere, geroago ikertuko dugu txapelketa ho-
rretan gertatu zena.

Gizonezkoen kasuan, Euskal Herrikoan eskualdeko beste bi-
kote baten kontra lehiatu ziren: “Mikel eta Julenek gu baino
hobeto mozten badute ere, oraindik ez daukate gure indarrik.
Guztiok eskola berekoak gara, eta hori ikusten da, gainera
gure gauza onak ikasi dituzte, baina akatsak ez".

Galdera pertsonalagoak eginda, beti anaiarekin eta, Josetxo
Barberenak dio “ia beti berarekin nabilela, hasierako garaie-
tan Joseba Oiartzunekin hasi banintz ere, laister anaiarekin.
Erraxago moldatzen gara, adibidez, entrenatzeko orduak
jartzeko, gauzak erraxago erraten dira ere, gainera eztabai-
datzen badugu ere, gero normaltasunera itzultzen gara lais-
ter”. Txikiak zirenetik dabiltzate kirol honetan: “Hamar bat
urterekin hasi ginen, Lizasoko Karlos Marturetekin, berari
esker sartu ginen herri kirolen munduan, eta honek utzi zue-
nean Pikabea anaiekin jarraitu genuen”.

Hainbeste aldiz garaile atera ondoren, motibazioa nola man-
tentzea da batzuetan gauza garrantzitsua: “Egia da zaila dela
beti motibazioa mantentzen, baina aurkitzen ditugu moduak.
Duela pare bat urte pixka bat jeitsi zen motibazioa, baina orain,

Azkenaldian ospatu izan dira bai Euskal herriko bai Nafarroako
tronza txapelketak. Bai gizon zein emakumezko kategorietan es-
kualdeko kirolariak lehenengo postuetan egon dira. Barberena
anaiak berriro dira Euskal Herriko txapeldunak. Susana Santxez
eta Ainara Urriza Imotztarra aldiz, Nafarroakoan. Gogoratu behar
da kirolari guzti hauek ez direla profesionalak eta “kirolari diogun
gustuagatik” aurrera egiten dutela”. Nesken kasuan bereziki, Eus-
kal Herriko txapelketan parte hartzeko orduan, “tronza australiar
edo txikia erabili behar izan genuen” bestea erosteko eta izateko
“baliabide eta gogorik” ez baitute. Erasoarrak deklaratzen zuen
ere “aldarrikatzera joan ginela emakume kirolarien papera”.

adibidez, ikusten duzu nola ikasleek gora doazen, hobetzen
eta hobetzen, nola kontrarioen maila igotzen den, eta horrek
laguntzen du. Badaude errekorrak ere, eta bestetik, ikusten
duzunean ez dela jende gehiegirik geratzen, ba saiatzen zara
aurrera joaten”.

Bidegabeko lehia

Euskal Herriko emakumezkoen txapelketan 0so modu
arraroan gauzatu zen. Lau bikote zeuden lehian; hiruk
tronza handi edota amerikarrarekin jokatzen zuten eta
bikote bakarrak tronza txiki edo australiarrarekin. “Oso
garestia da eta gainera ezin duzu zorroztu”. Profesio-
naltasun eta laguntzaile ekonomikoen faltak sortzen du
horrek, alde batetik: “Joan ginen gure egoera aldarri-
katzera, eta baita emakume kirolarien papera ere”.
Tronza txikiarekin lan egitea, “askoz politagoa” da Ai-
nararentzat, baina ezin dira kategoria ezberdinak egin
“kirolarien faltagatik”. Hala ere, aldarrikatzen du kiro-
laren alderdi positibo eta “gustoagatik egiten dugula”.




Golfaren gailurrean

Karlota Zigandak sekulako urria izan du

Hilabetearen erdialdean atera zen berria; Ziganda Europako golflari pro-
fesionalen zerrendaren buruan jarri zen. Horrelako arrakasta gutxi ba-
litz, urriaren 28an Karlotak Txinako Opena irabazi egin zuen, eta
ondorioz lidergoa hartzen du Meritu Ordenean. Honek esan nahi du ur-
tean sari gehien jasotzen dituen jokalariak eramaten duela beste sari
hura. Hau guxtia gutxi ez balitz, Kontuan hartu behar da Ultzamarraren
lehenengo urtea dela profesional bezala jokatzen duena. Besterik gabe,
historia egiten ari da.

Joan den larunbatean, urriaren 27an, jokatu ziren azkenera iritsi  gabea, lonez estali beharra izan zuten.Esan guzia kontutan hartuta
ziren 10 bikoteen arteko finalak.Eguraldi aldrebesa, hotza eta eu-  ere, jende asko bildu zen bertara eta azkenera arte iraun zuen
ritsua. Berdotza, ezin txarragoa. Pilotalekuko azken kuadroa estali  gainera. Ez da gutxi, arratsaldeko 4etan hasi zirela kontuan har-

: i T tzen badugu eta gaueko hamarretan bu-

GA_RTZARONGO PILOTA TXAPEtKETA_ﬂ L ~: katu.Aipatu beharrekoa helduen partidan,

azken txanpan, Iriarteri besoa atera, eta hala
ere bukatu zuela partida. Gehiago oraindik,
berak eta Arano bere atzelariak partida au-
rrera atera zuten, meritu guziarekin, Aranok
ardura hartu eta atzera joka, pilotakada ikus-
garriekin bukatu baitzuen.Aipatu ere aipatu
gabe ezin utzi dut Gipuzkoa eta Nafarroa na-
hasian egitea asmatu daitekeen konturik po-
litena dela. Piper pixka bat behar izaten da.

Gartzarongo Toki Alai Elkarteak antolatu du
txapelketa hau. 28. aldia da. Hainbeste
urtez, antolatzaile franko pasa da baina
hauek bezainbat urtez, inor ez. Juan Miguel
Jaunarena, Zepelo, (Elizondoa) Valeriano
Tellechea (Herrikoetxea) Jesus Jaunarena
(Juangarrenea) eta Miguel Legarra
(Martxonea) Zorionak eta urte askoz.

" Mendiko txirrindula taldearen Edozein informaziorako:
aktibitateen egutegia basaburuaimotzbtt@gmail

JARDUERA [LARUNBATAIGANDEA | JARDUERA |

1 BTT ibilaldi
taldearen irteera

BTT haur irteera 17
BTT 24 25 BTT hastapen
mantentze-mekanika taldearen irteera

ikastaroaren 1.zatia

Aurrekoan Eritzekoak diren Dionisio Ber- turet aita eta bi semek, Jose eta Pedrok, egin zituztela erre-

ASPALDIKO KONTUAK

gera eta Josu Sanchok kontatu digute nola
Jose Marturet Larrayozek hil zuen, 1933ko
maiatzaren 5ean, Don Jose Maria Razquin
Beramendi, Eritze, Ziganda eta Bera-
saingo apeza. Hiltzailea, Jose Marturet,
Zigandakoa zen eta bertako semea den
Juan Landiribarrek ere heriotza ikaragarri
honen kontuak, xehe-xehe, kontatu diz-
kigu.

Erztzeko ellzatxo ederra, gaur egun

Juizioa 1934ko otsailaren 15ean izan zen eta bertan ageri
dira heriotzaren zergatia, nola izan zen eta beste. Banaz
beste, guri kontatu diguten bezala izan zen: Soldata batzuen
erreklamazioa zen guziaren iturburua (Gehitu behar da, Mar-

klamazioak eta bi aldiz ibili zirela Tribunaletan; lehenbiziko
juizioan, Jose honen aitak bere adostasuna firmatu zuela
apezarekin eta gero konforme ez, eta bigarren juizio bat izan
zutela. Juizio honetara, heriotza gertatu bezperan, Jose
Marturet berandu iritsi zen. Egun horretan imoztarrean itzuli
ziren etxera, bai apeza eta bai Marturet, azken hau autobu-
saren tetxoaren gainean; den-dena kontatu diguten bezala)

Jose Marturetek juezen aurrean esan zuenez, bere aita,
firmatu paperaren inportantziaz ez zen jabetu, erdi sorra eta
erdaraz ere gutxi zekielakoz (Euskara indartsu zegoen
oraindik Zigandan)

Gainera, jakina, Arotxak (1) ahal zuen bezala bere burua
xuritu nahi izan zuen, eskopeta beste askotan bezala ehi-
zarako zeramala, apezari diru erreklamatuz paper bat eman
zionean, honek bastonarekin bi aldiz jo zuela, burua galdu
eta egin zuela tiro.

Lehen tiroa bihotzera izan zen, hala ere pauso batzuk
eman zituen eta bide bazterrean erori. Erori ondoren beste
tiro bat ere eman zion, hau buruan. Bai bihotzean zuena eta
bai burukoa, biak izan ziren hilgarriak. Hori da gertatu zena.

Bi aldeetako abokatuek (2) kastigua eskatzerakoan, hil-
keta (homicidio) leporatu zioten eta ez erailketa (asesina-
toa) eta horrela eman zen epaia:

Sententzia data: 15-02-1934.

Hila: Jose Maria Razquin Beramendi.

Hiltzailea: Jose Marturet Larrayoz, 20 urte sententzia
eman zenean.

Juizioan akusatzailea: Marcos Lazcoz Marifielarena eta
bere andrea, Francisca Razquin Beramendi, Luzaiden bizi
dira eta nekazariak dira. Beste leku batean jartzen du Egia-



rretan bizi direla.

Epaia: 12 urte eta egun bat. Inhabilitazioa, kondena bete
arte. Indemnizazioa: 15.000 pzta. Eskopeta kendu zioten.
Ondasun gabea dela ere deklaratu dute.

OHARRA.-Errekurtsorik ez zen jarri. Dirudienez bi aldeak
ados zeuden sententziarekin.

Notifikazioa: Juan Irafietari, Jose Maria Razquinen or-
dezkoari.

Sententziaz eta kartzelaz gure lekukoak diotena

Kartzela gutxirekin libratu zen. Gerra ere laster hasi zen
eta bi urte besterik ez zituen egin (Dionisio Bergera)

Oso denbora laburra egon zen kartzelan. Hemengo jen-
deak Errepublikari egotzi zion hain denbora motza pasa
izana. Errepublika antiklerikalista zelakoz (Jose Angel Astiz)

Ez dakit zenbateko zigorra izan zuen baina gerra hasita-
koan atera zen kartzelatik. Santofiako kartzelan omen ze-
goela anarkistak joan eta atera omen zuten bertatik. Gero
errepublikanoekin aritu zen gerran (Josu Sancho)

e e e

etenido José Matturet por pro-
erir amenﬁzas de muerte . con-
I;'H;_f.ln confidente de la guardia
1?1 L - o

Kartzelan oso denbora laburra egin zuela oso garbi dago.
Noiz atera zen kartzelatik, berriz, lekukoen esanetan badago
halako kontraesan bat. Sanchok dio gerra hasitakoan anar-
kistak libratu zutela. Dionisio Bergerak dio bi urte egon zela.
Eta Joxe Angel Astizek, berriz, errepublikari egotzi zitzaiola
hain denbora gutxi pasatu izana. Gerra hasitakoan utzi ote
zuten libre? Eta nik diot, gerra aurretxoan, 1936ko otsaileko
hauteskundeetan atera zen gobernuak, Frente Popularre-
koak, eman zuen amnistiarekin ez ote zen libre atera? Hala
dirudi eta Joxe Angelek diodanean erdi agerian gelditzen
den bezala, baliteke hala izatea, hau da 1936ko otsaileko
21ean emandako amnistiarekin libre gelditu zelakoa, Erre-
publikak libre utzi zuela, alegia.

1936ko gerra

Errepublikaren armadan parte hartu zuen gerran (Josu
Sancho)

Gerra gorriekin egin zuen (Juan Landiribar)

Gerra gorriekin egin zuen. Hona ez zen inoiz etorri (Dio-
nisio Bergera)

Gerra ondoa

Gerra bukatu zenean edo Galarren bizi zen ama eta ber-
tara etorri zen, eta ahoztegian egon zen gordea. Baina egun
batean sabaieko leihotik begira zegoenean herriko batek
ikusi eta salatu zuen. Horrela berriz ere kartzelara joan
behar izan zuen. Kartzelan urte asko pasa zuen (Juan Lan-
diribar)

Galar herrian bizi izan zen. Gorderik egon zen denbora
luzean, etxetik atera gabe (Joxe Angel Astiz)

Hitz gutxi eta mami asko.

Eritzeko apezaren kontuz idazteko periodiko zaharrak ere
ikusi ditugu. Nola izan zen heriotza, gero nola egin zen jui-
zioa; 1933-1934 tarte horretako kontuak egunkari guzietan
badatoz. Baina gero? Gerrako denboraz deus gutxi dakigu,

bakar-bakarrik ofizial izatera iritsi zela, hala dio behintza
“‘NAVARRA 1936 De la esperanza al terror”, lehen tomoan,
348 eta 349 orrialdeetan)

Baina, kasualitateez, hara berri motz-motz bat 1941ko
abenduaren 15ean datorrena Diario de Navarran: En esta
Capital ha sido detenido Jose Marturet por proferir amena-
zas contra un confidente de la Guardia Civil.

Frankok zentsura gogorra jarri zuen prentsan eta horre-
lako berririk ez zen agertzen edo agertzekotan ia-ia ezku-
tuan. Hitz gutxi, mami asko. Egiak eta gezurrak nahasian:
Galarren atxilotuko zuten eta ez Irufiean. Txibatoari confi-
dente deitzen diote. Gorderik egon zen, baina hori ezin jarri
eta mehatxuka ibili zela jarri dute, zerbait aitzaki atera behar
eta.

Bai, gerra ondoren gorderik egon zen, ez zuen ihesi egin
Frantziara. Gure lekukoek kontatu zenbait gauza garbi gel-
ditzen dira horrela, bai baitzen zenbait kontraesan. Beraz
gorderik, ia hiru urte pasako zituen, gehienez ere.

Makia

1941eko abenduan kartzelara berriz. Gero atera eta...ma-
kietan? Horrela galdetu diogu Josu Sanchori:

-Eta nola dakizu Jose makietan zela?

-Ba, jendeak dionez, hala da. Badakizu, orduan militarrek
prismatikoak bazituzten eta, hemengo jendeak, prismatikoei
esker jakin zuen, Jose ere beren artean zebilela

Juan Landiribar eta Dionisiok ere gauza ber-bera diote.
Beraz, bigarren aldiz kartzelan egon zenean, 1941eko aben-
dutik noiz arte egon zen? Makian 1944ko urrian ibili ziren
hemen. Makietan diote ibili zela. Beraz, lehenagotik kartze-
latik kanpo zen. Eta beste gauza bat: Benetan makietan ibili
ote zen? Diotena diogu, besterik ez.

Libre gelditu ondorengo bizitza

Libre gelditu zenean, neskatxa batekin hasi zen baina
honek utzi egin zuen, hiltzailea zela jakin zuenean. Orain-
dik bizi da emakume hau eta beste batekin ezkondu zen.
Arotxa ere ezkondu zen, topatu zuen andrea izanen zena,
eta taberna bat izan zuen Burladan (Dionisio Bergera)

Gerra ondoren, bigarren aldiz kartzelatik atera zenean,
Felix Huarterendako lanean aritu zen, Milagrosan, blokeak
eta soliboak egiten. Ezkondu bai, baino ez zuen umerik izan.
Gero Burladan jarri zuen erdi denda erdi taberna bat. Infarto
batez hil zen. (Juan Landiribar)

Honetan utziko ditugu bildutako kontu batzuk, ez denak,
oso interesgarriak izanik ere, denak sartzea ezinezkoa baita.

Eskerrik asko Dionisio, Juan, Josu, Joxe Angel (+) eta
Martin (+)

Oharrak:

(1) Jose Marturet, Arotxa bezala ezagunagoa besterik ez zen, Zi-
gandako Arotzaren etxekoa baitzen.

(2) Marturetek ez zuen nolanahiko abokatua izan 1934ko juizioan.
Neskatxa gazte bat izan zen, Julia Alvarez Resano, Villafrancako
alaba, Irufiean nahiko ezaguna baina gero izugarri famatu zena.
Kargu handiak izan zituen gerra garaian, diputatua, Gobernadore Zi-
bila, Jueza.... eta baita gerra galtzean ere erbestean (exilioan).

ARDO FREXKOTIK

Berueteko ostatuan hainbat urtez bizi izandako Ireber Gorria bere
osaba Karmelorekin. Zeri dituzte onddoak ekartzeko tresna ho-
riek? Astoak?

Gure herrian bizi huen Erribera aldeko oker bat. Betoker bat,
alegia. Isaias zian izena. Gizon umoretsua, axakatzailea eta
maltzur xamarra. Beste trakeskerien artean honako hau kanta-
tzen zian askotan: “A recoger caracoles camina un tuerto con
un ojo tapado y el otro abierto”

Urte asko zeramatzaan (ziamatxiken) gure mendi artean
baina onddoez deus ez zian ikasi. Zaletasunik ere ez zian, egia
esan behar badugu. Nik uste pare bat aldiz bakarrik joan zela
onddo bila nahiz gaztaina denboran etxekoekin batera biltzen
zituen urtero, nahiz deus ikasi ez.

Hala ere, behin, traktorea hartu eta onddo bila joan huen
bakar-bakarrik mendira goizeko zortziak aldera. Eguerdian
itzuli, eta bere saskiarekin etxeko sukaldean sartu huen. Han
jolasean geundenok isildu eta bere saskia ikustean galdetu, ea
onddo asko bildu zuen, eta baietz franko bildu zuela. Ikusten
hasi eta ia den-denak behi onddoak zitian. Gure okerra zapuz-
turik gelditu huen, hiru ale jangarri besterik ez zituela bildu-eta.
Gure parrak nolabait tapatu nahi eta hala esan ziguken:

-Es que no hay hongos: Luis de M...ea, iba con una espuerta
y no ha traido mas que un hongo grandeeee!

Hori aditzean gure algarak, bat Erriberako okerra behi onddo
batzuekin eta bestea satitsua, onddo handi batekin esportaren
zolan.

Joxe R. ere gurekin zegoken eta esan zidaken:

-Hi, Juantxo, buelta bat ematen ez badiagu bazkal ondoren?

Eta bai joan ere; eta gainera, okerra eta satitsua ibili ziren to-
kira. Iritsi orduko, berehala, han-hemenka onddoak. Saskia be-
tetzeko eta gehiago ere bai, noski. Zerbait gehiago ibili, eta gero
eta gehiago. Hura edertasuna! Sekulan ez diagu hainbat onddo

Onddo bilatzean egin beharrekoak:
Joan, bilatu, opatu, bildu, ekarri,
gorde-altxatu, hartu eta jan.
Hurrenkeran jarriak

bildu, sekulan ere ez. Onddoak etxera ekartzeko traktorearen
bila joan behar izan genuela ez diat esanen, ez baitu inork ere
sinetsiko eta gezurrak esatea ere ez zegok batere ongi.

Onddo bila joan gintuan (gifiuken), onddoak opatu genizkian
eta ikusi guziak bildu. Denak zoko batean pilatu, eta ahal be-
zala ekarri genizkian. Etxera itzultzean, plazako izkinan Fermi-
natxo, herrian pasatzen zen guzia ikasten zuena, gertatzen zen
gauzarik ttikiena ere jakiten zuena, eta Isaias okerraren kontua
honezkero bildua zuena.

-Ze ontto asko bildu al duzte? Isaiasek oso gutxi bildu
men'dik.

Guk, serio-serio,

-Bai, bai, asko're ez, ez'tau-ta. Bueno, tortilla't itteko beintzat
bildu dugu-ta. Isaiasek bifio geigo ez'ta zail! -Guk seko gezurra.

Gaurko egunean ez dakit zer gertatzen den, onddo bila ez da
inor joaten, onddoak hartzera joaten da jendea, eta opatu be-
harrik gabe, dirudienez, hartu egiten ditu. Oso ernea da oraingo
jendea, baina euskaraz hola hola, €!

Lehen, hemen, betiko euskalduna, onddo billa joaten zen,
opatzen bazuen bildu egiten zuen, ekarri etxera eta frigorifikoan
altxatu edo gorde. Ondoren amak hartuko zituen frigorifikotik eta
tortilla eginen zuen denondako, gure anaia perkalak guk eka-
rriak hartu inori deus esan gabe eta biltokira eramaten ez bazi-
tuen behintzat, bere adiskide kakazu horiekin guk bildutakoak
denen artean jateko.

Okerrak onddotan gutxi zekian (zekiken) baina erdaraz, Erri-
berako guziak bezala, ederki. Bada ez bada, ez huen joaten a
coger caracoles eta gutxiago a cazar caracoles. “A recoger...”
kantatzen zian hark. Onddoak recogitu, onddoak recogitu garie
alorrean bezala! Eta, mesedez, behi onddorik ez, hitz okerrik
ere ez, biak baitira pozoitsuak.

Onddo biltzaile guziak gonbidaturik zaudete datorren larun-
batean biltokira. Etxean dudan ardo xuri frexko-freskoa eta ond-
doak eramanen ditiat denondako afari eder bat egiteko.

(Oharra: Ziza edo onddo hartzaileak ez etorri, mesedez)

Hitzak:

Hurrenkera. Ordena.

Satitsua: Hemen satafie esaten dugu, (satagina) sagu mota
bat ia bistarik ez duena, soroetan ibiltzen dena. Gutxi ikusten
dutenengatik ere esaten da.

Pozoitsuak: Venenosoak.




ZER ENTIU

Ezaguna da pasa den urriaren 5ean aurkeztu zela
Larraintzarren Odietako Loiburuko bertsoen liburua.
Baina, lasai, ez gara horretaz arituko lerro hauetan,
badakigu askotan hitz egin dela haietaz Pulunpen.
Oraingoan berrikuntza batekin gatoz, hain zuzen ere
aldizkariak berez ezinezkoa duen berrikuntza batekin.

Aldizkaria papera bada ere, oraingoan soinua bihur-
tuko dugu. Eta nola egin magia hau? Internet sarearen
bidez, bertan eskegi baitugu liburu horren aurkezpena-
ren soinua. Ez ezazu pentsa gauza aspergarri zenik,
ezta pentsatu ere! Josu Jon y mas taldeko bi musikari-
ren laguntzaz bertso hauek musikatu zituzten. Tron-
peta, akordeoia eta abotsaren bitartez, San Urbano
edota sorginkeriari buruzko bertsoak modu desberdin
batean aurkeztu zituzten.

Pulunpe aldizkaria eta Esan Erran irratiak plazara-
tzen dituen lanak osatzeko beste lanabes bat erabiliko
dugu oraingoan; Ametza.info webgunea. Bertan Esan

Saski bete intxaur
ezaldnan bilduak
PATZIKU PERURENA

J Odietako bertsoen
' ikuskizuna

Ametza.info
webgunean entzungai

Erran atalean eskegita dago ikuskizuna. Aurkezpen
hau bost artxibo ezberdinetan dago entzungai, eta
noski, dohainik!

UF i T

|."H'|r_l_rr$.. 1 -.-

Bl 1

Labetik atera berria da Patziku Perurenaren atzeneko libu-
rua, eta saski bete intxaur datorkigu oraingoan. Bertan, mai-
lukazoka, kaxka eta kaxka aletuko dizkigu, banaka banaka,
intxaur, iritzi, burutazio, eta pasadizu desberdinak. Bere gal-
bahe zorrotzetik pasako dituelako, gaurko jito jende xuriak,
bertsolari jainkotuak, gatzik gabeko hizkerako idazleak, uste
haundiko filologo traketsak, eta beste. Baina ez da hortara mu-
gatuko, kontu askoren erakustun trebea baita. Besteak beste,
sinbologia unibertsalean zapoak duen garrantziaz hitz eginen
baitigu, edo zerriak Leitzelarrera ezkurretaratzen zituztene-
koak kontatuko ditu, edo ingurumari bezelako hitz eder eta sor-
ginduen, jatorrizko erroaren nondik norakoak hezur haragituko
ditu. Eta hori guzia bere baserriko Euskara xarmangarri, jantzi,
eta erneaz idatzita kontatuko dizu. Bazkalondoko txokolatezko
bonboi goxo bat bezelatsu baita. Baina kontuz, batzuetan ez
du onik egiten bonboi hoberenak ere!

Beramend

lain

Goizeko zortziak hamar gutxi direnean, errepidea be-
zain beltza dago paisaia. Gaua dirudi, baina bada jada
eguna. Mementu horietan, egoerak dauka jabe bat, eta
hori, Basaburuan behintzat, Lainoa da. Lodia, txuria,
hezea, eta trinkoa, 0so trinkoa.

Eskualdean jabea bada ere, badago leku bat erregina
honek baduena bere gaztelua; Beramendi.Pasa naizen
egun guztietan (zuek gehiagotan pasa zaretenez, edota

Kazelar

iko

bertan bizi zaretenez, zuzenduko didazue besterla,) lainoa
dago hor, itxoiten, esnatzen, gutxinaka-gutxinaka.
Horietako egun batean bidezidorra hartu eta herrira
sartu nintzen, ze inporta pixka bat berandu ailegatzea, zer-
baitek deitzen ninduen. Lainoa bezala, herria oraindik lo
seko zegoen, mamuen antzera, sentitzen nuen inpulso
horri jarraituz aurrera joan, alboetara, eta azkenik, gora
begiratzean, ikusi nuen, goian, borobila, zuloa, txuria, ilar-

IED

Autoa alde batean utzi eta hemendik ona hasi nintzen
ibiltzen, herria utzi eta aldapan behera joatean hortxe aur-
kitu nituen bi lagunak. Bien artean zortzi hanka bazuten
ere, ongietorria ematera gerturatu ziren bakarrak ziren; ku-
riositatea, gosea edota gau luzearen ondorengo asperra
ote, baina zaldi eta ardia nere alboan zeuden, begira, zer
edo zer itxoiten.

Hiruon gainean, herriko elizaren dorrea; altua, zuzena
eta piramide punta horrekin, puntu mediebal bat edo ema-
ten zion egoerari. Eta hortxe geuden, zer esan ez jakin,
igual pentsatzen: “A ze kodrila arraroa, dedio”

Mementu horretan ilargia hiruon erdian jarri zen, bere
protagonismoa exijituz. Argazki kamera atera eta klik egi-
terakoan apurtu zen sorginkeria hura.

Mendeak dira Euskal Herrian ezaguna dela, eta denbora
luzez bakarrik abereei emateko erabili izan da, nahiz eta
azken honetan orokorrean gure elikaduran ere ohitura bi-
hurtu den. Kalabaza nabarmentzen da bereziki A bitaminan
0so aberatsa baita; hortik daukan laranja kolore bizi hori.
Propietate antioxidatzaile nabariak ditu, eta horri esker bi-
hotzeko arazoetatik eta gaixotasun kantzerigenoetatik ba-
besteko ezin hobea da.

Argiaren eta izpi ultramoreen eragin kaltegarrietatik ere
babesten gaitu eta, berez, eski zaleek eta eguzkia hartzea
gustuko dutenek bitamina A gehiago kontsumitu beharko lu-
kete, kalabaza haien dietan sartuz astean hiru egunetan.

Potasioa eta zuntza dauka; beraz, gorputzaren funtzioetan
diuretikoa eta laxantea da.

Kalabazaren haziak ere propietate franko dauzka: parasi-
toen kontrakoa, eta aberatsa da ilearen eta azazkalen osa-
suna laguntzen duen zink mineralean; batez ere emakumeek
eta adinduek izan ohi dute mineral horren gabezia.

Kalabazak azenarioak edo patatak baino kaloria gutxiago
ditu; horregatik, argaltzeko dietetan horiek ordezkatzeko au-
kera ematen du.

Zapore gozoa duenez, postreak egiteko ere erabiltzen da.




AUZOLAN ETA
ELKARTRUKEAREN
TXOKOA

Pasa den hilabetean hasi genuen ekimena berriro ere
proposamen berriekin dator; hemen agertutako bi pertso-
nek lortu zuten behar zutena. Parte hartu ezazue zuen
gauzak edo beharrak elkarbanatzen!

trukebks@gmail.com

-

~

Beste iragarkietan be-
zala, bidali zure mezua
goian agertzen den

helbidera \

behar da.

6 eta 8 urte
artekoa

o /ﬁ Gas
g 0-3 urte bitarteko haurren —te ™ estufa
Argazki erreportaiak liburuak etxean hautsa ---Z,f;. ’1
hartzen badituzue poz- VR bat
eta diseinu digitalak o - -} :
pozik oinordetzan hartuko 7=t |beharko
\ eskeintzen dira / ditu Narek. . _L", = __C_EEJ ) nuke
ZERGATIK | ~  Haur |
E% %)EIJI{GK[{A batentzako Ama batek eskaint-
‘AIEI GITEN? txirrindula zen du bere burua

noizean behin

haurrak zaintzeko.

Auzolana Arraratsen

Uda bukaeran egin bazuten ere, orain argitaratzen
dugu bertatik bidali diguten elkarrizketatxoa. Nerea Ma-
riezkurrenak erantzuten zituen galderatxo hauei:

Usantza zaharra berreskuratu nahi al duzue? Zergatik?

Aurrekoengandik gauza asko ikasteko dugu eta
oraingo garaietara egokitzea posible da gainera, beraz
aurreko tresnak oraingo garairako egokiak badira, zer-
gaitik ez berreskuratu eta erabili?

Aipa itzazu 2-3 arrazoi “auzolana” egitearen alde.

Herritarron artean dauden harremanak lantzeko, makur
daudenean hobetzeko eta ez daudenean sortzeko, 0so
baliagarria dela ikusi dut.

Gure buruaren jabe izateko 0so ongi dago auzolana,
diru gutxi daukagu baino gure “eskuekin” gauza asko egin
daitezkela ikustean, gureari eutsi eta inguruko makroe-
konomi - sistematik urrunago mantentzen laguntzen
gaitu, diru-laguntzen diskurtsoarekin jendartea irentsi
egin dute eta geure buruei eta ahalmenei errekonozi-
mendu bat egiteko balio handia du auzolanak.

Emakumeon ekarpena egiteko ere lagungarria izan da,
gizonen mundua zela ikusi dut gurean behintzat auzo-
lana.

Orain arte, zu alkate zarenetik, bi egin dituzue, ez da
hala? Nolakoa izan da herritarron erantzuna?

Bai, ikaragarria izan da erantzuna. Nik uste nuena
baino harrera politagoa, parte-hartzaileagoa eta zintzoa-
goa izan da. Oso pozik nago, eta gaude, noski.

Esan Erran;
irratia Bizirik!

Azken hilabete honetan 107.9 FMtik emititzen duen irratitik
emisio frogak egiten egon gara goizero, astelehenetik ostira-
lera. Froga hauetan, saiatu gara entzulegoa osatzen duzuenoi
ailegatzen, iraganean esfortzu handiz josi egin zen sarea be-
rriro, eta gutxinak-gutxinaka, berreskuratzen. Lana ez da
erraza, ez; baina, erronka 0so polita eta motibagarria da. Bes-
tetik, esfortzua egin dugu neguko programazioa prestatzeko,
eta horren fruitua da aldizkari honekin batera doan kartela;
neguko programazioan goizetik gauerako kalitatezko

Webgune berria
estreinatzen dug

Teknologiak aurrera doala modu harrigarrian ia mundu guz-
tiak badaki. Hala ere, aldaketa hauek zertarako eta nola erabili
behar diren jakiteak ez da lan erraza. Ametza elkarteak estrei-
natzen du bere Webgune berria; ametza.info. Hilabete honetan

Non erosi
Zozketako Boletoak

Hurrengo lekutan erosi daitezke
Ametza elkartearen zozketako boletoak:
-Lantzko Ostatuan.
-Goldaratzeko Jatetxean.
-Udabeko Bentan.

-lgoako Ostatuan.

-Mirador Ultzama Hotela (Urritzola).
Eltzaburuko Ostatua (Eltzaburu).
Larraintzarko Ostatua (Larraintzar).
Gerendiaingo Ostatua (Gerendiain).
Alkozko Ostatua (Alkotz).
-Goldaratzeko Legarrak, Maiatzeneatik.

irratsaioak ditugu; denak euskaraz, informazioa nahiz aisialdia
nahasten dituena. Horien artean azpimarratu nahi dugu
“Egun-ero” irratsaioa; astelehenetik-ostiralera goizeko hama-
rretan denetarik izango dugu: eskualdeko albisteak, eguneko
gaia, eta horri buruzko tertulia debatea eta entzuleen deiak,
musika alai eta bitxia, telefono bidezko bromak, elkarrizketak
etab. Gurekin komunikatzeko 948 50 32 42 telefonoa dauka-
zue edota esanerran@gmail.com helbidea.
Elkar entzun arte!

irakurri dezakezue aldizkari osoa. Bestetik entzun daitezke
Odietako bertsoen ikuskizuna. Euskara eta Mankomunitatea-
ren aferako informazio osagarri guztia ere dago bertan eske-
gita; aldizkarian aurkezten dizugu modu laburtu eta zuzenean,
baina erakusten dugu nondik atera dugun informazioa; gure-
tzat webgunea, kasu honetan, erabiltzen dugu gardentasun eta
kalitatezko zerbitzu bat bezala; egindako erreportai horretan
plater goxo bat bezala aurkezten dizugu informazioa, baina
webgunean erakusten dizugu ere nolakoa den sukaldea, zer
dagoen atzean. Ez dugulako ezer izkutatzeko.

Bestetik, sareko gune honetara igo ditugu “galba-jolasaren”
arauak modu zabalean, horrela zure herrian jolas zahar hau
praktikatu nahi baduzu, hor dituzu arau guztiak zehatz-mehatz.
Kasu honetan informazio praktikoa da, eta oso berezitua, ba-
dakigulako edonor ez dagoela honetan interesaturik.

Ongi etorri, beraz, Ametza elkartearen atal eta fase
berri honetako erakuslea den Ametza.info guneral

Eta Zozketako gaztak,
nork ematen ditu?

-Oskozkoa den Josetxo Olaetxea Sastrearen etxetik
-Beruetetik:
Basakaitzeko Xabi eta
Insalaseko Puri
Benta Migel (Arraizko Bentak)

MUNDUAN BARNA

Berreskuratu dugu bidaiei buruzko atala,
kasu honetan Nepalera egin zen bat

Iraila bukaeratik urriaren erdialdera arte, abenturazale talde
batek Nepaleko bidea hartu zuen hegazkinez. Beraien artean igo-
ako Leontzio, bidaiari sutsua. Mendiko “ezinegon” hori kendu ezi-
nean. Oraingoan helburua Kala Pattar zen, 5.530 metroko
mendia. Hala ere, zeregin orokorra ibilbideak edo “trekking” egi-
tea zen.

“Oso esperientzia” polita bizi badute ere ,“mementu zail de-
xente” pasa zituzten gure mendizaleak; “Malasnu mendiaren al-
boan elur-jausi batek 9 pertsona eraman zituen aurretik, beste
egun batean kirol-hegazkin bat jausi eta 19 hil ziren”. Izandako
ezbehar horietaz aparte, Leontziorentzat oso deigarria izan da al-
tuerak giza gorputzean daukan eragina: “altuera jakin bat pasatua,
gorputzak sufritzen du; insomnioa, nekadura, gauetan batzuetan
takikardia izaten zenuen...” Horren harira, Nepalera joandako
talde horretako pertsona bat hospitalean dago oraindik “altuerako
gaitzak jota”. Gurera itzuli eta, oraindik ari da Leontzio oxigeno fal-
tak sortzen duen ahultasun hori gutxinaka gainditzen. Animo!

Taldekoak gehienak naparrak baziren ere, horien artean igan-
tziko biztanle bat, bazeuden ere beste lekuetakoak; “gauzarik po-
litena elkarbizitza izan da, oso aberasagarria’.  Bertako
jendearentzat ere badauzka Leontziok hitz politak: “oso jende ona
da, 0so harrera ona eman ziguten”. Nepaleko zonalde horretan
jendea batez ere nekazaria da, eta arroza eta barazkiak landatzen
ditu bankaletan. Nepaleko gauza negatiboetako bat burokrazia
da, “oso astunak dira aeroportuan, paper eta holakoen kontue-
kin”, hala ere duela bi urte Indian egon ondoren, “gutxinaka berriro
berotzen zara, bat eta bestearekin hitz egin eta azkenean berriro
liatzen zara”.

Bideak oso malkartsu eta zailak direnez, merkantziak garraiat-
zeko gaur egun ere pertsonak dira bere gain zama guztia
hartzen dutenak. Zenbait kasutan, ehun kilo baino gehiago gai-
nean eramanda. Goiko argazkian ikus daiteke turista bati nola
erematen dioten motxila eta zakuto guztiak; hala ere, beraien
eguneroko bizitzan ere horrela ibiltzen dira.



Gurean behiak ditugu, bertan famatuak

diren Yakak eta adar luzezko hauek. Behean
ikusten ahal da nola hemengo gorputz
iletsuek edonon daukaten arrakasta ...

